DICCIONARIO Apostol i DICCIONARIO Cristo

Jax era cora ojroner xe' mucur
cora taca inte' checsuyaj

Apostol E ojroner era loc'oy tama e ojroner
griego y war che: “Inte' winic xe' epetb'ir ixin
tua' uchecsu inte' ojroner”. Pero tama uyo-
jroner e Dios war ac'ampesna e ojroner era tua'
uchecsu chiob' e dose uyajcanuarob' e Jesucristo
xe' xanob' tupat tic taca tia' ixin y xe' cay uwirob'
tunor lo que cay uche desde que ch'ujya este que
chamesna y sujta b'ixq'uesna tujam e chamenob'.
Y tamar era tunor tin e quetpob' apostol quetpob!
ajchecsuyajob' tama tunor era ub'an.

Beelzebu E Beelzebu jax inte' mab'amb'an
mein, pero jaxir aquetpa tua' ac'otori tujor e in-
mojr mab'amb'an meinob'. E ojroner Beelzebu
war che, “udiosir e yaxaj”.

Cebada E cebadajax otronte'ut e semilla xe'lar
cocha ut e maicillo.

Cortina Ayan ani inte' nuxi manta o cortina
xe' ch'ur tama e tabernaculo tua' aquetpa macar e
lugar tia' ayan e altar xe' uc'ab'a: “E lugar xe' mas
erach.” Tama e tiempo ixnix e gente tama e Israel
ma erer o'choy tama e lugar tupat e manta era,
sino que jax taca uwinquir e inmojr sacerdotiob'
xe' quetpa tua' o'choy inyajr tama inte' inte' afio.

Cristo E ojroner Cristo aloc'oy tama e ojroner
griego y war che: “Ajcorpesiaj”. E ojroner Mesias
aloc'oy tama e ojroner hebreo y war che: “Aj-
corpesiaj” ub'an. Pues ayan meyra lo que ch'ar
tz'ijjb'ab'ir tamar e Cristo umen e profetob' tama

e Antiguo Testamento, y tama utiempo Cawin-
quirar Jesucristo tunor e gente war ucojcob' uy-
opar e Cristo era.

Denarios Pues tama e tiempo conda xana e
Jesucristo tara tor e rum c'ampesna e tumin xe'
uc'ab'a denario xe' atujri b'an cocha atojya inte'
man conda apatna tama inte' dia.

Fariseob' E fariseob'jax inte' grupo religioso
tama e lugar Israel tama utiempo Cawinquirar
Jesucristo. Jaxirob' uchiob' leer uyojroner e Dios
tama e Antiguo Testamento iraj iraj este que c'otoy
unatob' tunor lo que ayan tamar. Pero ucanseya-
job'inyaj meyra tut e gente.

Levita Tunor e winicob' xe' arob'nob' levita
tama utiempo Cawinquirar Jesucristo loc'oyob'
tama intera taca tata viejob'ir tuob' xe' jax e Levi
xe' turuan tama e onian tiempo. Y tunor e levitob'
era quetpob' tua' uchiob' tunor lo que uc'ani tua'
achempa tama e templo xe' turu tama e chinam
Jerusalem.

Olivo E te' olivo b'an uwirnar cocha uterar
aceitun lo que ayan tama calugar era. Pues tama

utiempo Cawinquirar Jesucristo e gente uc'ampes
uyutir e olivo era tua' uche e aceite y tua' ac'ujxa.

Pascua E pascua jax inte' nojq'uin tua' e gente
tua' e Israel xe' achena tama e tiempo conda
achempa e Semana Santa tara. Cay tunor era
conda loc'oy e gente tua' e Israel tama e lu-
gar Egipto tama e onian tiempo. Y jax tama e
nojq'uin era conda cay uc'uxiob' e pan xe' matuc'a
e levadura tamar y conda uchamsiob' inte' yar
oveja tua' utzijtzru uch'ich'er tama uti' e puerta

tama uyototob'. Y b'an uchiob' e gente tama e
Israel tama inte' inte' afio esto coner.

Pentecostés Jax inte' nojq'uin xe' achempa
umen e gente tua' e Israel conda uyajc'u gracias e
Dios tama e cosecha tama inte' inte' afio. Pero jax
tama e diaera ub'an conda Cawinquirar Jesucristo
uyeb'ta tari Unawalir e Dios tua' aturuan tama
uyalmob' uyajcanuarob'.

Profetob' E profetob' xe' turuanob' tama e
onian tiempo jax e winicob' xe' uch'amiob' inte'
ojronertua'e Diosyde alli asutpa uyareob' e gente
otronyajrlo que arob'nob' umen Catata Dios. Pues
umen e profetob' era quetpa tz'ijb'ab'ir meyra
ojroner tama e Antiguo Testamento.

Sacerdote Tin e quetpainte'sacerdote tua'eIs-
rael tama utiempo Cawinquirar Jesucristo quetpa
tua' uchamse inte' arac tama e altar, y tua' uputa
e ujtz'ub', y tua' uc'ajti taca e Dios.

Saduceob' Esaduceob'jaxinte' gruporeligioso
tama e lugar Israel tama utiempo Cawinquirar
Jesucristo. Jaxirob' ucheb'iob' que jax taca uley e
Moisés xe' jax uyojroner e Dios, y ucheb'iob' que
matuc'a e angelob' y que matuc'a umajin inte', y
que matuc'a e mab'amb'an mein. Y ucheb'iob!
ub'an que e gente machi tua' asutpa ab'ixc'ob'
tujam e chamenob' watar e dia.

Sinagoga Jax ingojr otot xe' aquetpa awawan
ub'ajner xe' aquetpa tia' tua' umorojse ub'ob' e
gente tua' uyub'iob' uyojroner e Dios. Y motor
que ayan inte' taca templo xe' turu tama e chinam
Jerusalem, pero ayan meyra sinagoga tama inte'
inte' chinam b'an cocha uc'aniob' e gente.

Templo Tama utiempo Cawinquirar Jesucristo
ayan ingojr taca nuxi otot xe' uc'ab'a templo y xe'
quetpa tama e chinam Jerusalem. Y jax taca tama
e templo era tia' tua' ac'otoy inte' sacerdote tua'
uyajc'uinte' arac tua' achamesna tama e altar.

Uchinam e Dios Jax e tiempo conda asutpa
watar Cawinquirar Jesucristo otronyajr tua'
ac'otori tara tor e rum. Che tama e castilla que
jax: El reino de Dios.

Uyunenen e winic Conda ch'ar tz'ijb'ab'ir:
“Uyunenen e winic”, jax Cawinquirar Jesucristo
xe' war o'jron. Pues conda jaxir war o'jron tamar
ub'a, uc'ampes e ojroner era b'an cochajayjax ani
uc'ab'a. Pero war che que jaxir jax e Cristo xe'
jax Cawajcorpesiaj. B'an che ub'an tama e Daniel
7:13-14.

